
NGAAHI LEA FAKAFONUA ʻI HE 
ONGÓ: Lea Faka-Tonga (Tongan) 
Fakatokangaʻi ange: ʻE lava pē ke 
fakaʻaongaʻi ʻi he vitiō ko ʻení ha 
tatau motuʻa ange ʻo e folofolá 
mo ha ngaahi lea motuʻa ʻoku 
fakaʻaongaʻi ʻe he Siasí.

Lea ʻa Palesiteni Kōtoni B. Hingikelī ki he Kau Mēmipa 
ʻo e Fakataha Alēlea Fakasiteikí mo Fakauōtí

ʻI he fakamafola fakasatelaite ko ʻeni ʻi he 1999 maʻá e ngaahi 
fakataha alēleá, ʻoku lea ʻa Palesiteni Kōtoni B. Hingikelī 
fekauʻaki mo e ngaahi tefito ʻo e fakauluí mo e pukepuké—
ʻa e ongo konga ʻo e ngāue fakafaifekaú ʻoku ʻikai lava ke 
fakamavahevaheʻí. ʻOkú ne fakamatalaʻi ʻa e ngaahi fatongia 
kehekehe ʻo e kāingalotú, kau takí mo e kau faifekau taimi 
kakató ʻi hono ʻomi ha kakai foʻou ki he Siasí pea tokoniʻi e 
kau mēmipa foʻoú ke nau mālohi maʻu pē. ʻOkú ne fakakau 
hano aleaʻi ʻo ha ngaahi meʻa ʻe tolu ʻoku fie maʻu ʻe he 
tokotaha ului foʻou kotoa pē: ha kaungāmeʻa ʻi he Siasí, ha 
fatongia, pea ke fafanga ʻaki e folofola lelei ʻa e ʻOtuá.

Lea ʻa Palesiteni Kōtoni B. Hingikelī ki 
he Kau Mēmipa ʻo e Fakataha Alēlea 

Fakasiteikí mo Fakauōtí

F A K A M A F O L A  F A K A S A T E L A I T É

ʻI heʻene leá, ʻoku ʻomi ʻe Palesiteni Hingikelī ha faleʻi mo 
ha poupou ke tau tali e ngaahi faingamālie mo e ngaahi 
faingataʻa ʻo e ngāue fakafaifekaú. “Tau tukupā muʻa, ʻa e 
tokotaha kotoa, ʻiate kitautolu pē ke tau tuʻu ʻo fakaʻaongaʻi ʻa 
e faingamālie foʻou ko ʻení, ko ha ongoʻi makehe ʻo e fatongiá, 
ko ha toe fuesia foʻou hotau ngafá ke tokoni ki heʻetau Tamai 
Hēvaní ʻi Heʻene ngāue nāunauʻia ʻo hono fakahoko ʻo e moʻui 
taʻe [faʻa] maté mo e moʻui taʻengata ʻa hono ngaahi foha mo 
hono ngaahi ʻofefine ʻi he funga māmaní.” 

